
		
		
		A cheol bhinn dúthchais, ní'l do letheidedhe.

		Ní fios

		

		
A cheol bhinn dúthchais, ní'l do letheidedhe,
Faoi rian na gréine, a n-diu le fághail;
'S ir maith, an cuimhne linn do dhánta fiór bhinn,
'S ár g-croidhe 'stigh liónta le h-árd mhordháil.
Do ghútha grádhmhar, no greann, no crádhmhar,
Lé h-áthas líonaid an deoraidh gh-céin;
'S ní feídir d'innsin an ceol g-croidhe aoibhinn,
Tá anns na laoithibh ár d-tríe féin.


Lucht borb, lucht umhalach, an t-oilithreach siubhalach
An t-suireach claoite le h-ailleacht mná;
An bárd briongloidheach, láimh sruth sigheogach,
Go léir taid buaidhte le d'chomhact gach trá:
An saighdiúr treunmhar, an braígh neamhsheunmhar,
An mháthair léir-cheoil, gan aon cheacht d-fághail;
Cuireann a naoidheanán, chum suain 'san chliabháin,
Le h-abhrain' mílse na h-Innse Fáil.

